
Siùbhlaichean
Stòr 1

1. Chan eil e idir soilleir cò às dìreach a thàinig Siùbhlaichean na Gàidhealtachd bho thùs.  Chan e Tiopsaidhean  Ròmanach a th’ annta, ged a tha cuid dhiubh air pòsadh am measg a chèile.  Tha iad nas dualtaiche  a bhith càirdeach do threubhan gluasadach eile ann an ceann a Tuath na Roinn Eòrpa mar na Lapps.   

2. Chuidich Siùbhlaichean na Gàidhealtachd a’ gleidheadh dualchas na Gàidhlig tro sheinn, sgeulachdan agus beul-aithris.   

3. Bhiodh iad a’ faighinn obair mar luchd-ceàird ag obair le tiona, a’ reic bathar, a’ malairt eich agus ag iasgach airson neamhnaidean.  Bhiodh iad cuideachd a’ dèanamh obair ràitheil air tuathanais a’ cuideachadh leis an fhogharadh agus a’ buain dhearcan.
4. Bho na 1950an tha  cuideam air a bhith air na Siùbhlaichean fuireach ann an aon àite.  Tha an dòigh-beatha dhualchasach air crìonadh air sgàth seo. Tha a’ mhòr-chuid de theaghlaichean air sgur dhen t-siubhal.  Tha an fheadhainn nach do ghabh ri dòigh-beatha shuidhichte a-nis a’ fuireach ann an carabhan no air làrach-campachaidh sònraichte leis a’ Chomhairle.  Tha daoine a bha ag obair le meatailt a-nis ag obair ann an gnìomhachas seann mheatailt agus tha luchd nan each a’ giùlan bathar le làraidhean.  

Stòr 2
5. 
Bha na Siùbhlaichean a’ dol timcheall na dùthcha air eich agus bha seo a’ toirt cothrom dhaibh eich a cheannach/a reic thairis air sgìre mhòr.  

Stòr 3
6. 
Calltainn no uinnseann.  Oir lùbadh iad agus bha iad furasta am faighinn.  

7. Bha teanta a’ gheamhraidh a’ cur feum air barrachd shlatan na teanta an t-samhraidh.  Bha seo airson gun seasadh i ri gèileachan a’ gheamhraidh.  

8. Tha 13 san dealbh.  Cha bhuin :  Tha seachdnar ann an teaghlach Aonghais Stiùbhairt;  ’s e dlùth chàirdean a bhiodh ann an càch.  

9. Bha Gordon Shennan na neach-sgrùdaidh aig an R.S.P.C.C. sa Ghàidhealtachd.  Bha an obair aige ga thoirt air feadh na Gàidhealtachd ’s nan Eilean.  Bha e aoigheil, coibhneil na dhòigh agus fhuair e ainm mar fhear aig an robh ùidh ann a bhith a’ dìon chloinne agus a’ toirt comhairle do phàrantan airson an cuideachadh le àmhghairean sòisealta.    

Stòr 4 

10. 
Bhiodh màthair an teaghlaich a’ glanadh agus a’ reic chnagan anairt, bharrallan is bhruisean fhiaclan.  Bhiodh athair an teaghlaich a’ dèanamh nan cnagan anairt.  

11. Bhiodh màthair an teaghlaich a’ còcaireachd, a’ glanadh agus a’ nigheadaireachd.  Bhiodh i a’ dèanamh cinnteach gu robh a’ chlann a’ dol dhan sgoil.   

Stòr 5
12. 
Bhiodh iad a’ reic agus a’ càradh rudan air an dèanamh à tiona.  

13. Cha robh plastaig ann.

14. À Grianaig.

Stòr 6
15. 

i.    Cha chìreadh i a ceann ma bha an duine aice san taigh-sheinnse.

ii.   Nan canadh iad cuid dhe na ‘h-ainmean’, shuidheadh iad an sin an còrr dhen latha.  

iii.  B’ e droch rath a bh’ ann cuid de bheathaichean ainmeachadh, gu h-àraidh nathair.

Stòr 7
16. 
A dhà no trì làithean.

